КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
 Коми Республикаса канму ӧтувъя предприятиеясса юрнуӧдысьяслы, найӧс вежысьяслы да юралысь бухгалтеръяслы удждон мынтан ӧткымын юалӧм йылысь

“Коми Республикаса канму учреждениеясын, Коми Республикаса канму ӧтувъя предприятиеясын да Коми Республикаса медицинскӧя быть страхуйтан мутас фондын уджалысьяслы удждон мынтан юкӧнын ӧткымын юалӧм йылысь” Коми Республикаса Оланпас серти Коми Республикаса Веськӧдлан котыр шуис:

1. Урчитны Коми Республикалӧн канму ӧтувъя предприятиеясса (водзӧ – предприятиеяс) юрнуӧдысьяслы, найӧс вежысьяслы да юралысь бухгалтеръяслы предприятиеса юрнуӧдысьлӧн, юрнуӧдысьӧс вежысьяслӧн, юралысь бухгалтерлӧн тӧлысся шӧркодь удждон, кутшӧмӧс лӧсьӧдӧны предприятие сьӧмӧн могмӧдан став ӧшмӧс тшӧт весьтӧ да арталӧны календарнӧй во вылӧ, да лӧсялана предприятиеса уджалысьяслӧн тӧлысся шӧркодь удждон костын йитӧдлысь медпозяна тшупӧд ыдждасӧ (предприятиеса юрнуӧдысьлысь, юрнуӧдысьӧс вежысьяслысь, юралысь бухгалтерлысь удждонсӧ тӧд вылӧ босьттӧг) (водзӧ – йитӧдлӧн тшупӧд) предприятиеса уджалысьяслӧн списочнӧй лыд серти 1 №-а содтӧд серти.

2.  Йитӧдлысь тшупӧдсӧ торйӧн предприятиеса юрнуӧдысьлы, юрнуӧдысьӧс вежысьяслы, юралысь бухгалтерлы урчитӧ канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган лӧсялана предприятиеса уджалысьяслӧн списочнӧй лыд серти, Коми Республикаса олӧмӧ пӧртысь власьт органлӧн вӧзйӧм серти, коді котыртӧм да методика боксянь веськӧдлӧ лӧсялана предприятиеӧн да ладмӧдӧ сылысь уджсӧ, (водзӧ – Коми Республикаса олӧмӧ пӧртысь власьт орган) сы мында, мыйта оз вевтырт тайӧ шуӧмлӧн 1 пунктын урчитӧм ыдждасӧ.

3. Предприятиеса уджалысьяслысь, а сідзжӧ предприятиеса юрнуӧдысьлысь, юрнуӧдысьӧс вежысьяслысь, юралысь бухгалтерлысь тӧлысся шӧркодь удждон арталігӧн, кутшӧмӧс урчитӧны во заводитчӧмсянь календарнӧй вочӧжся кадколастъясысь (3 тӧлысьысь, 6 тӧлысьысь, 9 тӧлысьысь, 12 тӧлысьысь), йитӧдлысь тшупӧдсӧ урчитӧм могысь тӧд вылӧ босьтӧны чина окладъяссӧ (окладъяссӧ), удждон ставкаяссӧ (тариф ставкаяссӧ) урчитӧм содтӧдъяссӧ тӧд вылӧ босьтӧмӧн, компенсация сяма мынтӧмъяссӧ, ышӧдан сяма мынтӧмъяссӧ, на лыдын предприятиелӧн финансӧвӧй да овмӧс нуӧдан удж бӧртасъяс серти ошкана сьӧмсӧ предприятиесӧ сьӧмӧн могмӧдан став ӧшмӧс тшӧт весьтӧ.  Тӧлысся шӧркодь удждонсӧ урчитӧны Тӧлысся шӧркодь удждонсӧ урчитан пӧрадоклӧн аслыспӧлӧслунъяс йылысь положение серти, кутшӧмӧс вынсьӧдӧма Россия Федерацияса Веськӧдлан котырлӧн 2007 во ӧшым тӧлысь 24 лунся 922 №-а шуӧмӧн.

4. Йитӧдлӧн тшупӧд йылысь условиесӧ колӧ быть пыртны предприятиеса юрнуӧдысьлӧн, юрнуӧдысьӧс вежысьяслӧн, юралысь бухгалтерлӧн удж йылысь сёрнитчӧмъясӧ.

5. Быд кварталӧ Коми Республикаса олӧмӧ пӧртысь власьт орган сыӧн урчитӧм пӧрадокын видлалӧ-донъялӧ предприятиеса юрнуӧдысьлӧн тӧлысся шӧркодь удждон да лӧсялана предприятиеса уджалысьяслӧн тӧлысся шӧркодь удждон костын, кутшӧмӧс арталӧны во заводитчӧмсянь ӧтарӧ содысь итогӧн (3 тӧлысьысь, 6 тӧлысьысь, 9 тӧлысьысь, 12 тӧлысьысь), йитӧдлӧн тшупӧдлысь збыльвывса значениеяссӧ, медым могмӧдны йитӧдлӧн тшупӧдӧ кутчысьӧмсӧ, мый урчитӧма тайӧ шуӧмлӧн 2 пункт серти.

Пӧрадоксӧ, кутшӧмӧс индӧма тайӧ пунктса медводдза абзацын, колӧ йӧзӧдны “Ӧтуввез” юӧртан да телекоммуникация везйын Коми Республикаса олӧмӧ пӧртысь власьт органлӧн официальнӧй сайтын сійӧс примитӧмсянь 3 уджалан лун чӧжӧн.

6. Быд кварталӧ предприятиеса юрнуӧдысь видлалӧ-донъялӧ предприятиеса юрнуӧдысьӧс вежысьяслӧн, юралысь бухгалтерлӧн тӧлысся шӧркодь удждон да лӧсялана предприятиеса уджалысьяслӧн тӧлысся шӧркодь удждон костын, кутшӧмӧс арталӧны во заводитчӧмсянь ӧтарӧ содысь итогӧн (3 тӧлысьысь, 6 тӧлысьысь, 9 тӧлысьысь, 12 тӧлысьысь), йитӧдлӧн тшупӧдлысь збыльвывса значениесӧ, медым кутчысьны йитӧдлӧн тшупӧдӧ, мый урчитӧма тайӧ шуӧмлӧн 2 пункт серти.

7. Вынсьӧдны Коми Республикаса канму ӧтувъя предприятиеясса юрнуӧдысьясӧс вежысьяслы да юралысь бухгалтеръяслы удждон мынтан условиеяс йылысь положение 2 №-а содтӧд серти.

8. Пыртны “Коми Республикаса ӧтувъя канму предприятиеясса юрнуӧдысьяскӧд удж йылысь сёрнитчӧмъяс кырымалӧм йылысь положение вынсьӧдӧм йылысь” Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмӧ вежсьӧмъяс 3 №-а содтӧд серти.

9. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2017 вося сора тӧлысь 10 лун 
363 №
Коми Республикаса Веськӧдлан котырлӧн
2017 во сора тӧлысь 10 лунся 363 №-а шуӧм дорӧ 
1 №-а СОДТӦД
Коми Республикаса канму ӧтувъя предприятиеса юрнуӧдысьлӧн, юрнуӧдысьӧс вежысьяслӧн да юралысь бухгалтерлӧн тӧлысся шӧркодь удждон, кутшӧмӧс лӧсьӧдӧны предприятиелӧн сьӧмӧн могмӧдан став ӧшмӧс тшӧт весьтӧ да арталӧны календарнӧй воысь, да лӧсялана предприятиеса уджалысьяслӧн тӧлысся шӧркодь удждон костын йитӧдлӧн медпозяна тшупӧд 
ЫДЖДА 
(предприятиеса юрнуӧдысьлысь, юрнуӧдысьӧс вежысьяслысь, юралысь бухгалтерлысь удждонсӧ тӧд вылӧ босьттӧг)
	Предприятиеса уджалысьяслӧн списочнӧй лыд (морт)
	Йитӧдлӧн тшупӧд

	
	юрнуӧдысьлы
	юрнуӧдысьӧс вежысьяслы
да юралысь бухгалтерлы

	30-ӧдз
	3,5-ӧдз
	3-ӧдз

	31-сянь 60-ӧдз
	4-ӧдз
	3,5-ӧдз

	61-сянь да унджык
	4,5-ӧдз
	4-ӧдз



ВЫНСЬӦДӦМА
Коми Республикаса Веськӧдлан котырлӧн
2017 во сора тӧлысь 10 лунся 363 №-а шуӧмӧн
(2 №-а содтӧд)
Коми Республикаса канму ӧтувъя предприятиеясса юрнуӧдысьясӧс вежысьяслы да юралысь бухгалтеръяслы удждон мынтан условиеяс йылысь ПОЛОЖЕНИЕ

1. Тайӧ Положение урчитӧ Коми Республикаса канму ӧтувъя предприятиеясса юрнуӧдысьясӧс вежысьяслы да юралысь бухгалтеръяслы удждон мынтан условиеяссӧ (водзӧ лӧсялӧмӧн – предприятие, юрнуӧдысьӧс вежысь, юралысь бухгалтер).

2. Предприятиеса юрнуӧдысьӧс вежысьлы, юралысь бухгалтерлы удждон мынтан система артмӧ чина окладысь, компенсация сяма мынтӧмъясысь да ышӧдан сяма мынтӧмъясысь.

3. Предприятиеса юрнуӧдысьӧс вежысьлысь, юралысь бухгалтерлысь чина окладсӧ урчитӧ удж йылысь сёрнитчӧм, кутшӧмӧс кырымалӧ лӧсялана предприятиеса юрнуӧдысь, Коми Республикаса олӧмӧ пӧртысь власьт органкӧд, коді котыртӧм да методика боксянь веськӧдлӧ татшӧм предприятиеӧн да ладмӧдӧ сылысь уджсӧ, сӧгласуйтӧмӧн, предприятиеса юрнуӧдысьлӧн чина окладысь 60-сянь 90%-ӧдз мында, кутшӧмӧс урчитӧны Коми Республикаса канму ӧтувъя предприятиеясса юрнуӧдысьяскӧд удж йылысь сёрнитчӧмъяс кырымалӧм йылысь положение серти, мый вынсьӧдӧма Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмӧн (1 №-а содтӧд).

4. Предприятиеса юрнуӧдысьӧс вежысьлы, юралысь бухгалтерлы компенсация сяма мынтӧмъяссӧ урчитӧ удж йылысь сёрнитчӧм пӧрадокын да ыдждаын, мыйясӧс урчитӧма Россия Федерацияса удж кодексӧн да мукӧд нормативнӧй инӧда актӧн, кӧні эмӧсь удж инӧд нормаясыс.

5. Предприятиеса юрнуӧдысьӧс вежысьӧс, юралысь бухгалтерӧс ошкӧм могысь урчитӧны ышӧдан сяма мынтӧмъяссӧ, кутшӧмъясӧс сетӧны предприятиеса финансӧвӧй да овмӧс нуӧдан уджлӧн, предприятиелысь лӧсялана кадколастысь бур уджсӧ восьтан медшӧр петкӧдласъяслӧн бӧртасъяс серти, кытчӧ пырӧны:

1) зільлунысь да бур уджалан бӧртасъясысь чина окладысь 100 прӧчентӧдз мында чина оклад дорӧ быд тӧлысся содтӧд (водзӧ – быд тӧлысся содтӧд);

2) кварталысь да вося кывкӧртӧдъяс серти предприятиелӧн финансӧвӧй да овмӧс нуӧдан уджлӧн бӧртасъяс серти ошкана сьӧм (водзӧ – ошкана сьӧм).

6. Быд тӧлысся содтӧдлысь ыдждасӧ урчитӧ предприятиеса юрнуӧдысь, предприятиеса юрнуӧдысьӧс вежысьлӧн, юралысь бухгалтерлӧн лӧсялӧмӧн кутшӧм удж ыджда, уджалан зільлун да личлэдзлытӧмлун. Быд тӧлысся содтӧд мынтан пӧрадоксӧ урчитӧ предприятиепытшса нормативнӧй акт.

7. Быд тӧлысся содтӧдсӧ урчитігӧн колӧ кутчысьны юрнуӧдысьӧс вежысьлӧн, юралысь бухгалтерлӧн тӧлысся шӧркодь удждон, кутшӧмӧс лӧсьӧдӧны предприятиелӧн сьӧмӧн могмӧдан став ӧшмӧс тшӧт весьтӧ да арталӧны календарнӧй воысь, да лӧсялана предприятиеса лыддьӧгӧ пырысь уджалысьяслӧн (предприятиеса юрнуӧдысьӧс, сійӧс вежысьясӧс, юралысь бухгалтерӧс тӧд вылӧ босьттӧг) тӧлысся шӧркодь удждон костын йитӧдлӧн тшупӧдӧ, кутшӧмӧс индӧ канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган.

Быд тӧлысся содтӧдсӧ тӧд вылӧ босьтӧмӧн чина оклад дорӧ урчитӧны районса коэффициент да Ылі Войвыв районъясын да накӧд ӧткодялӧм местаясын уджалӧмысь удждон дорӧ содтӧд прӧчентсӧ.

8. Ошкана сьӧмсӧ мынтӧны чуктӧс тшӧт весьтӧ, мый колис предприятие киподулӧ, финансӧвӧй да овмӧс нуӧдан удж плансӧ, кутшӧмӧс урчитӧм пӧрадокӧн вынсьӧдіс канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган, предприятиелысь экономика боксянь бурлунсӧ петкӧдлысь петкӧдласъяс, предприятиелысь бур уджсӧ восьтан медшӧр петкӧдласъясӧдз воӧдчигӧн да татшӧм условиеяслы ӧтпырйӧ лӧсялігӧн:

1) став тшупӧда сьӧмкудъясӧ, канму сьӧмкудйӧ пырттӧм фондъясӧ мынтӧмъяс серти ас кадся да тырвыйӧ рӧштшӧтъяс;

2) овмӧсӧн веськӧдлан инӧд подув вылын предприятиелы сетӧм эмбурӧн вӧдитчӧмысь чуктӧслысь пайсӧ сійӧс киын кутысьлы вуджӧдӧм;

3) предприятиеса уджалысьяслы удждон мынтӧм серти уджйӧзыс абу;

4) ошкана сьӧм мынтан здукӧ дисциплинарнӧя мыждӧмыс абу.

9. Ошкана сьӧм ыдждасӧ индӧ предприятиеса юрнуӧдысь татшӧм условиеяс тӧд вылӧ босьтӧмӧн:

1) предприятиеса юрнуӧдысьӧс вежысьлы, юралысь бухгалтерлы кварталысь ошкана сьӧм оз вермы вевтыртны квайт тӧлысся оклад, кутшӧмӧс пуктӧма предприятиеса юрнуӧдысьӧс вежысьлы, юралысь бухгалтерлы лӧсялӧмӧн;

2) вося кывкӧртӧдъяс серти ошкана сьӧмсӧ мынтӧны предприятиеса юрнуӧдысьӧс вежысьлы, юралысь бухгалтерлы, уджалісны кӧ найӧ дзонь во чӧж да олӧмӧ пӧртісны уджмогъяссӧ, кутшӧмъясӧс урчитӧма удж йылысь сёрнитчӧмын, да сійӧ оз вермы вевтыртны куим тӧлысся оклад, кутшӧмӧс пуктӧма предприятиеса юрнуӧдысьӧс вежысьлы, юралысь бухгалтерлы лӧсялӧмӧн;

3) воысь ӧтувъя ошкана сьӧм оз вермы вевтыртны вонас ӧкмыс тӧлысся окладсӧ, кутшӧмӧс пуктӧма предприятиеса юрнуӧдысьӧс вежысьлы, юралысь бухгалтерлы лӧсялӧмӧн;

4) колӧ могмӧдны юрнуӧдысьӧс вежысьлӧн, юралысь бухгалтерлӧн тӧлысся шӧркодь удждон, кутшӧмӧс лӧсьӧдӧны предприятиесӧ сьӧмӧн могмӧдан став ӧшмӧс тшӧт весьтӧ да арталӧны календарнӧй воысь, да лӧсялана предприятиеса уджалысьяслӧн тӧлысся шӧркодь удждон костын йитӧдлӧн тшупӧдӧ кутчысьӧмсӧ, кутшӧмӧс индӧ канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган.

10. Ошкана сьӧм дорӧ оз содтыны мукӧд сикас содтӧд мынтӧмъяс да содтӧд сьӧм, районса коэффициент да Ылі Войвыв районъясын да накӧд ӧткодялӧм местаясын уджалӧмысь удждон дорӧ содтӧд прӧчент кындзи.

Ошкана сьӧм мынтан пӧрадоксӧ урчитӧ предприятиелӧн пытшкӧсса нормативнӧй акт.

11. Предприятиеса юрнуӧдысьӧс вежысьлы, юралысь бухгалтерлы предприятиеса удждон мынтан фонд серти урчитӧны быд вося мынтана отпуск дорӧ ӧтчыдысь мынтӧм, материальнӧй отсӧг мынтӧм, юбилей (50, 55, 60 арӧс) пасъян лунъяскӧд йитӧдын ӧтчыдысь сетан премия.

12. Предприятиеса юрнуӧдысьӧс вежысьлы, юралысь бухгалтерлы быд вося мынтана отпуск дорӧ ӧтчыдысь мынтӧмлӧн ыджда лоӧ предприятиеса юрнуӧдысьӧс вежысьлӧн, юралысь бухгалтерлӧн лӧсялӧмӧн чина окладысь 50 прӧчентӧдз районса коэффициентӧн да содтӧд прӧчентӧн вӧдитчӧмӧн.

13. Предприятиеса юрнуӧдысьӧс вежысьлы, юралысь бухгалтерлы материальнӧй отсӧг мынтӧмлӧн ыджда лоӧ предприятиеса юрнуӧдысьӧс вежысьлӧн, юралысь бухгалтерлӧн лӧсялӧмӧн ӧти чина оклад районса коэффициентӧн да Ылі Войвыв районъясын да накӧд ӧткодялӧм местаясын уджалӧмысь удждон дорӧ содтӧд прӧчентӧн вӧдитчӧмӧн.

14. Юбилей (50, 55, 60 арӧс) пасъян лунъяскӧд йитӧдын ӧтчыдысь сетан премиялӧн ыджда лоӧ предприятиеса юрнуӧдысьӧс вежысьлӧн, юралысь бухгалтерлӧн лӧсялӧмӧн ӧти чина оклад.

15. Предприятиеса юрнуӧдысьӧс вежысьлы, юралысь бухгалтерлы быд вося мынтана отпуск дорӧ ӧтчыдысь мынтӧм, материальнӧй отсӧг, юбилей (50, 55, 60 арӧс) пасъян лунъяскӧд йитӧдын ӧтчыдысь премия сетан пӧрадок да условиеяс урчитӧны предприятиелӧн пытшкӧсса нормативнӧй актъясӧн.
Коми Республикаса Веськӧдлан котырлӧн
2017 во сора тӧлысь 10 лунся 363 №-а шуӧм дорӧ 
3 №-а СОДТӦД
“Коми Республикаса канму ӧтувъя предприятиеясса юрнуӧдысьяскӧд удж йылысь сёрнитчӧмъяс кырымалӧм йылысь положение вынсьӧдӧм йылысь” Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмӧ пыртӧм
ВЕЖСЬӦМЪЯС

“Коми Республикаса канму ӧтувъя предприятиеясса юрнуӧдысьяскӧд удж йылысь сёрнитчӧмъяс кырымалӧм йылысь положение вынсьӧдӧм йылысь” Коми Республикаса Веськӧдлан котырлӧн 2002 во ӧшым тӧлысь 31 лунся 218 №-а шуӧмын:

1. 2 пункт киритны.

2. 3 пунктса “а” пунктулын “Коми Республикаса эмбур агентство” кывъяс вежны “канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган” кывъясӧн.

3. Коми Республикаса канму ӧтувъя предприятиеясса юрнуӧдысьяскӧд удж йылысь сёрнитчӧмъяс кырымалӧм йылысь положениеын, кутшӧмӧс вынсьӧдӧма шуӧмӧн (1 №-а содтӧд):

1) 3 пунктын, 5 пунктса нёльӧд, сизимӧд абзацъясын “Коми Республикаса эмбур агентство” кывъяс лӧсялана вежлӧгын вежны “канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган” кывъясӧн лӧсялана вежлӧгын;

2) 7 пунктын:

а) медводдза – коймӧд абзацъясын “Коми Республикаса эмбур агентство” кывъяс лӧсялана вежлӧгын вежны “канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган” кывъясӧн лӧсялана вежлӧгын;

б) квайтӧд абзацын “Коми Республикаса экономика сӧвмӧдан министерство” кывъяс лӧсялана вежлӧгын вежны “Коми Республикаса экономика министерство” кывъясӧн лӧсялана вежлӧгын;

3) 8 пунктын:

а) мӧд абзацын “Коми Республикаса эмбур агентство” кывъяс лӧсялана вежлӧгын вежны “канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган” кывъясӧн лӧсялана вежлӧгын;

б) содтыны татшӧм сюрӧса выль коймӧд абзац:

“Быд тӧлысся содтӧдсӧ урчитігӧн колӧ могмӧдны предприятиеса юрнуӧдысьлӧн тӧлысся шӧркодь удждон, кутшӧмӧс лӧсьӧдӧны предприятиесӧ сьӧмӧн могмӧдан став ӧшмӧс тшӧт весьтӧ да арталӧны календарнӧй воысь, да лӧсялана предприятиеса уджалысьяслӧн тӧлысся шӧркодь удждон костын йитӧдлӧн тшупӧдӧ кутчысьӧмсӧ, кутшӧмӧс индӧ канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган (водзӧ – йитӧдлӧн тшупӧд).”;

4) 9 пунктса медводдза абзац гижны тадзи:

“9. Предприятиелӧн финансӧвӧй да овмӧс нуӧдан уджлӧн кывкӧртӧдъяс серти ошкана сьӧмсӧ быд кварталӧ да вося кывкӧртӧдъяс серти мынтӧны предприятиеса юрнуӧдысьлы чуктӧс тшӧт весьтӧ, мый колис предприятие киподулӧ, финансӧвӧй да овмӧс нуӧдан удж плансӧ, кутшӧмӧс урчитӧм пӧрадокын вынсьӧдіс канму эмбурӧн веськӧдлан да вӧдитчан Коми Республикаса олӧмӧ пӧртысь власьт орган, предприятиелысь экономика боксянь бурлунсӧ петкӧдлысь петкӧдласъяс, предприятиелысь бур уджсӧ восьтан медшӧр петкӧдласъясӧдз воӧдчигӧн да татшӧм условиеяслы ӧтпырйӧ лӧсялігӧн:”;

5) 10 пунктын:

а) нёльӧд абзацын “Коми Республикаса эмбур агентствокӧд” кывъяс вежны “канму эмбурӧн веськӧдлан да вӧдитчан Коми Республикаса олӧмӧ пӧртысь власьт органкӧд” кывъясӧн;

б) содтыны татшӧм сюрӧса абзац:

“Ошкана сьӧм ыдждасӧ урчитігӧн колӧ могмӧдны йитӧдлысь тшупӧдсӧ.”.

4. 2 №-а содтӧд киритны.

